
				এই পাতাটির মুদ্রণ সংশোধন করা প্রয়োজন। 
S. So
R
মধু মাখন
মধু
মানিক রচনাসমগ্ৰ
দুপুরে একবার এসো মধু ভগবান মাইতির বাড়িতে। কেউ কেউ ভয় পেয়ে এখানে ওখানে চলে যাচ্ছে, এটা ঠেকাতে হবে। পরামর্শ করা দরকার। মোর সাথে পরামর্শ ! সবার সাথেই পরামর্শ দরকার। আচ্ছা আমি যাই, সময় নেই।
ছোটলাল চলে যায় / তুই সেজোগুজে চলেছিস কোথা মাখন ? শ্বশুরবাড়ি। বটে ? বউ ডেকেছে বুঝি ? জরুরি ডাক, হুকুম একদম। আজ গিয়ে নিয়ে না এলে একলা চলে আসবে। ওর বাপ ভাই আসতে দিতে চায় না, পৌঁছেও দিয়ে যাবে না। এ গাঁয়ে আসতে ওদের ডর। লাগে। কি করি, আনতে যাচ্ছি। তুমিও দেবে নাকি কিছু দক্ষিণা ? আজ্ঞে না ঠাকুরমশায়। শুভযাত্রা করছি না, মোর এটা অযাত্রা। না বাবা, না। এটা শুভ যাত্ৰাই তোমার। লোকে পালাচ্ছে গা ছেড়ে, বউ ছেলে পাঠিয়ে দিচ্ছে, তুমি এ সময় আনতে চলেছ বউকে ! বিনা দক্ষিণাতেই তোমায় আশীৰ্বাদ করছি, সবার চেয়ে তোমার যাত্রা শুভ হােক। তুই কবে পালাচ্ছিস মধু ? আমি পালাব ? শভু মেয়ে নিয়ে যাচ্ছে আজ। তুই যাবি না ? শভু মেয়ে নিয়ে চুলোয় গেলে মোকেও যেতে হবে ? ও বাবা ! বলিস কি রে ? *صيد শাস্তু ওর দাদনের টাকা ফেরত দিয়েছে, সঙ্গে গেল না বলে। নকুড়ের কাছ থেকে ধার করে দিয়েছে। অবশ্য - বলিস কি রে ! তুই যে অবাক করে দিলি ! অবাক তোমরা দুজনেই করেছ বাপু। তুমি যােচ্ছ বউকে আনতে, ও যাবে না বলে ছেড়ে দিচ্ছে হবু বউকে ! হা হা হা ! যৌবনের লক্ষণ এই। শাস্ত্রে বলেছে, যৌবন-অগ্নি তাপেন উষ্ণ ভবতি শোণিত। এ কিন্তু আমার শাস্ত্ৰ বাপুসকল, ধোঁকা দেব না। তোমাদের, মুখু্য সুখু্য সরল মানুষ তোমরা। শাস্ত্রটাস্ত্ৰ পাঠ করা হয়নি বাপু আমার, দুটাে মুখস্ত মন্ত্র বলতে পারি বসে।
জোরে হ্যািসতে হািসতে রামঠাকুরের প্রস্থান । বেশ লোক ঠাকুরমশায়। ওঁর বড়ো ভাইটা ছিলেন পয়লা নম্বর ভণ্ড তপস্বী। বাবুলাল আর ছোটোবাবু যেমন। কিন্তু মধু, এ কাজটা কি ঠিক হলো তোর ? কোন কাজটা ? ভূষণের হাতে ছেড়ে দিলি পদিকে ? শাস্তুকে বিপদে ফেলে পদিকে ও হাত করবে: নিৰ্ঘাত। আক্টেপিষ্টে বেঁধেছে শাস্তুকে। আমি কী করব ভাই। সবাইকে বারণ করছি গা ছেড়ে যেতে, জোর গলায় বলেছি গাঁয়ের সবাই পালালেও আমি পালাব না, মা বোনকে পাঠাব না। নিজেই পালাব এখন ? মরলেও তা পারব না।

